
Recomendacións 
para agricultores 
nas labores agrícolas 
en temporada de 
alto risco incendios 
forestais



A Dirección Xeral de Defensa do Monte da Conse-
llería do Medio Rural da Xunta de Galicia recomen-
da aos agricultores e profesionais do sector unha 
serie de medidas encamiñadas á prevención dos 
incendios forestais durante os traballos agrícolas e 
forestais. O obxectivo é evitar os lumes que poidan 
orixinarse durante a colleita de forraxes e cereais, o 
empacado de palla e herba seca ou o desenvolve-
mento doutras labores mecanizadas.

Durante os meses de xuño, xullo, agosto e setembro 
concéntrase en Galicia a maior parte destes traba-
llos (ensilado de pradeiras, colleita de cereal, empa-
cado de herba seca, ensilado de millo, etc.). Estas 
actividades coinciden coa época de maior risco de 
incendio, caracterizada por temperaturas elevadas, 
baixa humidade e, en ocasións, ventos fortes.

A utilización de colleitadoras, picadoras, empaca-
doras, tractores e outra maquinaria agrícola ou fo-
restal pode xerar altas temperaturas e faíscas polo 
rozamento entre pezas metálicas ou polo contacto 
co terreo, constituíndo unha das principais causas 
de incendios durante a campaña estival.

Consultar diariamente o nivel de risco: Como 
principal novidade, o Plan de prevención e defen-
sa contra os incendios forestais de Galicia (Pla-
diga 2026) recomenda consultar diariamente o 
Índice de Risco Diario de Incendio (IRDI) corres-
pondente á zona onde se vaian realizar os traba-
llos e respectar as limitacións establecidas en 
función do nivel de risco.

Cando o IRDI acade os niveis moi alto ou extre-
mo, os traballos agrícolas e forestais poderán 
realizarse nos montes e na franxa de influencia 
forestal de 400 metros, sempre que se cumpran 
as condicións establecidas pola Consellería do 
Medio Rural para flexibilizar a prohibición xeral 
establecida nun Real Decreto do Goberno cen-
tral.

Evitar os lumes que 
poderían ter a súa 
orixe nos labores 
agrícolas de colleita 
de forraxe e cereal, 
así como na recollida 
e empacado da palla 
e do feo

Tanto a colleita de forraxes como a recollida e o 
empacado da herba seca e da palla poden provo-
car incendios que afecten tanto a terreos agrícolas 
como forestais, ocasionando importantes danos 
na maquinaria, nos cultivos, nas explotacións e nos 
espazos naturais.



Antes de comezar os traballos

Recoméndase:

•	 Revisar completamente a maquinaria para de-
tectar posibles rozamentos ou avarías.

•	 Instalar e manter en perfecto estado os mata-
chispas dos tubos de escape.

•	 Evitar traballar durante xornadas con tempe-
raturas moi elevadas, vento forte ou con refa-
chos.

•	 Sempre que sexa posible, evitar as horas cen-
trais do día.

En caso de IRDI moi alto ou extremo, entre as 
12.00 e as 18.00 horas

Cando o IRDI sexa moi alto ou extremo, os traballos 
realizados entre as 12.00 e as 18.00 horas deberán 
contar coas seguintes medidas preventivas:

Medios persoais

•	 Unha persoa dedicada exclusivamente ás fun-
cións de vixilancia, encargada de detectar cal-
quera conato de incendio e avisar inmediata-
mente ao 085, ao 112 ou mediante a aplicación 
móbil ALume.

Medios materiais

•	 Un vehículo equipado cun depósito de auga 
cunha capacidade mínima de 400 litros.

•	 Dous batedores de lume (batelumes).

•	 Un extintor de escuma con base de auga cun-
ha capacidade mínima de 6 kg.

•	 Unha mochila extintora cunha capacidade mí-
nima de 15 litros.

O Plan de prevención e defensa contra os 
incendios forestais de Galicia (Pladiga 2026) 
recomenda consultar diariamente o Índice de 
Risco Diario de Incendio (IRDI) correspondente á 
zona onde se vaian realizar os traballos 



Durante a colleita; Recomén-
dase comezar os traballos rea-
lizando unha pasada perimetral 
da parcela e, se é posible, es-
tablecer unha franxa de segu-
ridade mediante un labor con 
tractor. Tamén é aconsellable 
avanzar desde o extremo opos-
to á dirección do vento, reali-
zando faixas perpendiculares a 
este. En terreos pedregosos ou 
con pendente convén reducir a 
velocidade de avance e elevar 
o peine de corte para diminuír o 
risco de xeración de faíscas.

Ante calquera conato de incendio débese avisar inme-
diatamente ao 085, ao 112 ou mediante a aplicación 
móbil ALume, indicando coa maior precisión posible a 

localización do lume e os accesos ao lugar.

O cumprimento destas medidas preventivas e das condicións establecidas na normativa vixente 
non exime das responsabilidades que poidan derivarse da provocación dun incendio forestal. A pre-
vención continúa sendo a mellor ferramenta para protexer o monte galego, as explotacións agrarias 
e a seguridade das persoas.

Realizar unha pasada perimetral

Avanzar en contra da dirección do vento, 
realizando faixas perpendiculares ao seu 

sentido

Sentido do vento 



Colleita a primeira hora as parcelas que limiten 
con terreo forestal e realiza un pase de grada ou 
cultivador en todo o perímetro.

Sempre que sexa posible, avanza en contra 
da dirección do vento e realizando faixas 
perpendiculares ao seu sentido.

Colleita desde fóra cara a dentro co fin de que, 
a medida que se avanza, exista menos cultivo 
rodeando a parcela.

Reduce a velocidade de avance e levanta o peite 
de corte en zonas pedregosas.

Revisa cada día o IRDI, porque se en caso de que 
sexa moi alto ou extremo, nas horas centrais do día 
hai que seguir unha serie de medidas preventivas.

Evita o sobrequecemento da máquina e aumenta 
a frecuencia de limpeza nos mecanismos onde se 
adoita acumular po ou palla.

Leva un teléfono móbil con batería, avisa de 
inmediato ao 112, ao 085 ou a través da aplicación 
ALume en caso de incendio e procura dar a 
situación exacta.

RECOMENDACIÓNS PARA AGRICULTORES NOS 
LABORES AGRÍCOLAS EN TEMPORADA DE ALTO RISCO 

DE INCENDIOS FORESTAIS



Sedes territoriais da Consellería do Medio Rural

Dirección Xeral de Defensa do Monte

Rede de oficinas de ASAGA en Galicia

www.asaga.gal

A Coruña 
Vicente Ferrer, 2 
15008 A Coruña 
Tel:981 184 501

Lugo 
Ronda da Muralla, 70, baixo 1 

27003 Lugo 
Tel: 982 294 528

Ourense 
Rúa Florentino López Cuevillas, 4-6, 

baixo, 32003 Ourense 
Tel: 988 386 455

Pontevedra 
Avenida María Victoria Moreno, 43 - 2º 

andar 36003 Pontevedra 
Tel: 986 805 409

Edificios Administrativos - San Lázaro, s/n 
15781 Santiago de Compostela 

Tel: 881 996 391

A Coruña 
Praza Carlos Casares 

Mouriño, 7, entrepranta 
15707 Santiago 
Tel: 881 019 550 

administracion@asaga.gal 
• 

Avda. da Milagrosa, 56 
15100 Carballo 

Tel: 981 702 090

Lugo 
Pazo de Feiras e Congresos 

Rúa Palomar, s/n 
27004 Lugo 

Tel: 982 263 982 
lugo@asaga.gal

Ourense 
Rúa Progreso, 74, baixo 

32003 A Rúa 
Tel: 988 310 812 

arua@asaga.gal

Pontevedra 
Rúa Cartagena, 2 

36540 Silleda 
Tel: 986 581 566 

silleda@asaga.gal 
• 

Rúa Carballeira da 
Botica, 5 

Tel: 986 781 477 
36500 Lalín 

lalin@asaga.gal

Cambados 
c/ Carballeira, 21, 1º izq. 

36630 Cambados (Pontevedra) 
Tel.: 986.543.557

En caso de incendio:

085 - 112
ALume


